BETANZOS ¢ as
stas Marinas

Descendendo a Costa do Sal, se vén da
Terra Cha; a Costa de Montouto, se
baixa a planicie de Ordes, a Serra da
Loba se vén de terras vilalbesas, ou a
Rexidoira, se accede dende a meseta de
Curtis, o viaxeiro decatase de entrar
nun territorio con matices
diferenciados. A vexetacion mais densa
e variada, os horizontes mais encollidos
e intimos, xunto cunha luminosidade
mais nidia que penetra pola orla
costeira e nos trae o arrecendo e
frescura dos ventos marifios conforme
nos achegamos ao litoral, todo nos
Indica que entramos nunha bisbarra
distinta @ que vimos de abandonar.

Son As Marifas.

XESUS TORRES REGUEIRO

Terras abocando & ria de Betan-
zos que foi importante e navegabel
mentres os aluviéns non remataron
de cegala. Segundo nos achegamos a
ela medra a vide e as arbores froiteiras
son mais variadas. En tempos o vifio
foi case un monocultivo e nos peiraos
de Betanzos embarcabanse froitas (pe-
ro, camoesa e fada) para a exportacién
no dicir dos vellos cronistas.

Non hai acordo entre os xedgrafos
a hora de definir as terras das Mari-
fias. Hai quen di que a bisbarra das
Marifias de Betanzos, xunto coa da
Corufia e a de Ferrol compofien o cha-
mado Golfo Artabro dos xedgrafos
antigos. Outros falan dun ambiguo te-
rritorio “entre A Corufia e Ferrol”. Hai
agora moito xedgrafo de libro, burd-
crata e con pouco cofiecemento do pa-
is. Botamos de menos a emocién e
paixén romantica de Otero Pedrayo,
que fixo “pelerinaxe” de Ourense a
Teixido e ambicionaba cofiecer todas
e cada unha das parroquias galegas,
interpretando o pais galego diante do
mapa de Fontan que tifia en Trasalba
coa lembranza das viaxes realizadas.

Historicamente falouse de Mari-
fias dos Freires (con Cambre, o Tem-
ple e A Corufla como centros e a
memoria dos templarios) e Marifas
dos Condes (con Betanzos como eixe
rector). Para outros, as Marifias dos
Condes chegarian até o Pontedeume
dos Andrade, condes por antonoma-
sia nestas terras. Mais Betanzos, pa-
radoxalmente, non é terra de condes,
ainda que os tivera por vecifios, pois
de sempre foi unha cidade de reguen-

go e non de sefiorio, nin secular nin
eclesidstico. A sta condicién, ade-
mais dunha das cinco e logo das sete
cidades cabezas do Reino de Galiza,
dandolle o seu nome a unha das Pro-
vincias galegas durante todo o Antigo
Réxime, outorgdballe un liderado in-
discutibel entre as terras marifids,
moitas delas dominadas ou vencella-
das ao poder dos Andrade.

O mapa resultante das Marifias
betanceiras viria coincidir practica-
mente co do antigo partido xudicial. £
dicir, abrangueria totalmente ou en
boa parte os concellos de Abegondo,
Aranga, Bergondo, Cesuras, Coirds,
Irixoa, Oza dos Rios, Paderne, Sada e
o propio de Betanzos. Dirase que as
terras altas de Abegondo, Cesuras,
Oza, Irixoa ou Aranga tefien pouco de
Marifias, e asi é; mais a influencia e
atraccién da cidade de Betanzos como
ordenadora da vida socioecondmica e
administrativa, historicamente e mes-
mo na actualidade, xunto coa influen-
cia das concas fluviais do Mero, o
Mendo, o Mandeo e o Lambre nas te-
rras mais baixas deses concellos, son
factores que levan a falar con pleno
sentido (polo menos até hai pouco) de
Marifias de Betanzos. Cun relevo li-
xeiramente accidentado, As Marifias
dos Condes ou betanceiras abranguen
dende a zona costeira (de marisma no
tramo final do Mandeo) até os catro-
centos metros sobre o nivel do mar
nas zonas elevadas. A transicion faise
en varias escalas doadas de percibir.

Funcionan hoxe organismos ou
entidades que, obedecendo a intere-



ses politicos, ou administrativos, non
exentos de oportunismo en detri-
mento da historia e da xeografia, ten-
tan suplantar antigas denomina-
ciéns. Ocorre asi con “Terra das Mari-
fas”, integrado polos concellos de
Abegondo, Arteixo, Bergondo, Cam-
bre, Carral, Culleredo, Oleiros e Sada.
E dicir, o que serfa a area metropoli-
tana que rodea a Corufia. Obsérvase
como dalgun xeito, concellos limitro-
fes ou moi proximos a Betanzos, os
de Bergondo, Abegondo e Sada ten-
tan afastarse (ao menos dun xeito po-
liticoadministrativo) de Betanzos. Sa-
da xa vifia, dalgun xeito, intentandoo
dende os anos vinte do pasado sécu-
lo, favorecida coa ligazon con tranvia
coa Corufia e converteuse nunha vila
de veraneo e ocio. A construcion,
ademais, da Ponte do Pedrido (inau-
gurada en 1942 4 que Betanzos se
opuxo durante anos en razon de pre-
xuizos 4 sua ria en declive) evitaria-
lles a bergondeses e sadenses o paso
obrigado por Betanzos nas suas co-
municacions coas terras ferrolas e do
norte. Dun xeito ou doutro, Betanzos
semella reducirse (de non cambiar
certas cuestions politicoadministrati-
vas) ao liderado das terras mais altas
da sta bisbarra, con Paderne como
unico concello que toca o mar na des-
embocadura do Lambre, rio que mar-
caria o seu limite polo norte.

Os ecos lendarios falaban da anti-
ga Brigantium, sempre e pugna coa
Corufia. A primitiva poboacion, asen-
tada en Tiobre (onde o lugar de Be-
tanzos o Vello reclama a primoxeni-
tura) e trasladada ou axuntada en
1219 polo Rei Afonso VIII de Galiza e
Ledn no castro de Untia, en terras
mercadas aos monxes de Sobrado,
pasou a denominarse Betanzos. Vila
que se converteu oficialmente en ci-
dade en 1465.

A pequena cidade de Betanzos,
centro indiscutibel das Marifias, me-
rece unha visita demorada. Ademais
da sua triloxia de igrexas goticas ou
de transicion ao gético (San Francis-
co, Santa Maria do Azougue e Santia-
go) o propio Castro de Untia onde se

asentou a vila en 1219, coa sta dis-
posicion concéntrica das ruas, parti-
das radialmente por outras, e
estreitas calexas con encanto, lem-
bran o burgo antigo. A casa do Con-
cello, a torre municipal, varios pazos
urbanos, casas balconadas ou con ga-
lerias..., todo axuda a conformar un
centro historico que foi declarado en
1970 conxunto histdrica e artistico e
hoxe tenta a stia recuperacion. E non
foi pouco o que se destruiu.

Da muralla ou cerca que a cin-
guiu (hoxe na sua maior parte tapa-
da por vivendas que se foron
adosando) conserva ainda tres das
suas portas que aqui se chaman ar-
cos: Arco da Ponte Nova, do Cristo e
da Ponte Vella. Ningunha cidade ga-
lega conserva mais portas medie-
vais. A cuarta e principal, Porta da
Vila, desapareceu na moda decimo-
noénica dos ensanches como tamén
varios soportais. Os braséns de Cas-
tela, de Galiza e o da propia cidade
que nela campaban conservironse

adosados 4 parede dunha casa veci-
fia. Existiu ainda un portelo menor,
a porta do Horreo, a lembrar o anti-
quisimo hoérreo pertencente aos
monxes de Sobrado xa citado no do-
cumento fundacional da cidade.

Estan logo os edificios civis emble-
maticos: a casa gotica dos Vilousaz (a
mais antiga da cidade), o Concello, o
edificio construido para Arquivo do
Reino e que nunca foi, os pazos de
Lanzos, Bendafia e Taboada, lembran-
do lifiaxes de avoengo, como outros
moitos con sepulcro no antigo mostei-
ro de San Francisco, o pantedén mais
importante de Galiza presidido polo
mausoleo de Fernan Peres de Andrade
“0 B6o", digno dun emperador, co oso
e 0 porco bravo totémicos soportando
o peso da caixa. Na Idade Media Be-
tanzos atraia as grandes lifiaxes, ben
para construiren o seu pazo ou para
seren aqui soterrados. Residencia na
vida ou na morte. Daquela foi nomea-
da Betanzos dos Cabaleiros, alcufia
que lle ficou por séculos.

Cidade de costas excesivas, obri-
gadas para coroar o Castro, con rtas a
lembrar vellos oficios e gremios: dos
Ferreiros, dos Prateiros, dos Sombrei-
reiros..., ten tamén a sua zona cha e
de lecer: o Campo, en alusion a feira
que ali se facia e se fai (agora sen gan-
do, claro estd), o primeiro e o mediado
de cada mes, agas a do primeiro de de-
cembro que pasa ao dia anterior. Mdis
perdido no tempo e esquecido era o
privilexio da feira franca anual que du-
raba todo o mes de outubro. Hoxe
lémbrase con ar festivo na feira franca
medieval durante tres dias de xullo.
Nas marxes da gran praza irregular do
Campo, presidida pola fonte de Diana
Cazadora dende 1867 e convertida no
centro neurélxico da vida cidada, situ-
anse os tradicionais Soportais que aco-
llen concorridas terrazas de cafés. Na
sta fronte un conxunto de edificios
histdricos: o edificio Liceo ou Arquivo,
pois para Arquivo do Reino foi cons-
truido en 1778 sen que chegase a ter
esa finalidade e hoxe utilizado para
usos municipais culturais; o antigo
hospital de San Antén (hoxe xulga-
dos), e o colexio de Orfas. Botase en
falta entre este e o anterior a que foi
capela do patrén San Roque hoxe re-
convertida nunha oficina financeira.
Nun dos laterais da praza, que nunca
chega a pecharse e mesmo foi cruzada
pola nacional VI ou antiga estrada de
Castela, atopase o Cantdén pequeno,
oficialmente de Claudino Pita, para pa-
seos breves, con boas casas da bur-
guesia decimononica e onde ten sede
o banco madis antigo de Galiza, o Et-
cheverria. No outro lateral atépase o
exconvento de San Domingos, eleva-
do sobre a praza e hoxe dedicado a
complexo cultural (museo, biblioteca,
arquivo) coa proa caracteristica da to-
rre barroca dende o que se pendura
para a sua ascension o mitico Globo de
San Roque cada dezaseis de agosto.

Nos arredores dous santuarios de
sona vixian a cidade dende outeiros
dominadores: As Angustias, comeza-
do no segundo terzo do século XVIII e
onde tifian a sua romaria as cigarreiras
corufiesas, e o renacentista de Nosa



Sefiora do Camifio ou dos Remedios,
comezado a mediados do XVI, que
atrafa romeiros de moitos puntos. E
tamén a parroquial de Tiobre, a lem-
brar o emprazamento primitivo da vi-
la, co lugar de Betanzos o Vello.

Hai tamén un roteiro de indianos
benfeitores, a suplir carencias dun Es-
tado que non era do benestar: as esco-
las de San Francisco e a Casa do Pobo,
lembranza do legado de Xesus Garcia
Naveira; as escolas do Asilo (hoxe sen
Asilo), o lavadoiro gratuito das Cascas,
o colexio para nenas anormais (na lin-
guaxe da época), creacion dos irmans
Xesus e Xodn Garcia Naveira; e, como
non, o Pasatempo, obra persoal de
don Xoan, e tamén a que foi a sta ca-
sa na praza que leva o nome dos ir-
mans e popularmente denominada do
Campo. Tamén o Asilo creado polo le-
gado doutro indiano, Manuel Naveira,
hoxe dedicado a hotel, case fronteiro
ao cruceiro da Cruz Verde onde foi fu-
silado o sarxento Samitier nos sucesos
da revolucion galega de 1846 que re-
matou cos Martires de Carral.

En Betanzos conflufan tres rotas
de peregrinacién xacobea e existiron
ao longo do tempo varios establece-
mentos hospitalarios ou de acollida.
O Camifio do Norte ou Inglés, dende
Ribadeo por Vilalba, era percorrido
por moitos pasando polo célebre san-
tuario dos Remedios para entrar en
Betanzos. O mesmo ocorria co proce-
dente dos portos de Ferrol, O Seixo e
Mugardos. Tamén por mar, dende o
porto de Fontan, outra rota pasaba
por Betanzos. Dende aqui, conti-
nuando por terras abegondesas che-
gaba a Bruma, xunguindose en
Cabeza do Lobo 4 que procedia da Co-
rufia continuando a Compostela.

Ao pé do vello castro de Untia
xtntanse o Mendo e o Mandeo que
cinguen a vila nun humido abrazo
dandolle a forma de peninsula, mais
marcada co antigo curso antes dos re-
cheos para o ferrocarril. O Mandeo é o
eixe fluvial da comarca. O rio do “lon-
go repouso epilogal das Xunqueiras”,
que dicia Otero, até formar a ria, hoxe
cegada polo proceso secular de colma-

taxe, que daba vida e movemento ao
antigo peirao betanceiro. Rio arriba,
mellor en preamar, pddese facer un
fermoso e breve paseo até Os Canei-
ros, a onde chegan as mareas e con
elas a famosa xira fluvial agostefia
cantada por Novoneyra, na que “co-
memos e bebemos pra ledicia”. E se
hai forzas podese continuar até o cou-
to de Chelo (propicio ao reo e o sal-
moén) ao pé da Espenuca, outeiro
mitico e privilexiado. Ainda os intré-
pidos poden continuar beireando o
Mandeo por paisaxes fluviais dificil-
mente superabeis en encanto e beleza.

Non debe deixar o viaxeiro de
probar o vifio mais setentrional de
Galiza. Vifio “pélido e cordial”, segun-
do Otero Pedrayo, “vifio cadete” para
Cunqueiro, ‘lixeiro de beber” na loa
de Manuel Maria. Afroitado e cun
punto de acidez e que non chega aos
dous dixitos na gradacién alcoholica.
O vello rito dos ramallos de loureiro
a porta indican na tempada a presen-
za dunha adega tradicional e convi-
dan a entrar e mesmo levar a
merenda que sera remollada en grata
compafia. No século XVI o vifio che-
gou a ser case un monocultivo nestas
terras, asolado a finais do XIX por
pragas e pestes que levaron 4 desapa-
ricién e substitucion das castes orixi-
nais. Tivo que competir co cultivo
obrigado do ldpulo na posguerra e
agora faino coa paulatina urbaniza-
cién dos terreos e o abandono da
agricultura. Hoxe o vifio de Betanzos
vive unha etapa de esperanza, de re-
cuperacion de vellas castas e de adap-

tacion a novos procesos tecnoloxicos,
coa urbanizacién crecente a ameazar
vellos vifiedos.

Todos os itinerarios marifidns
parten de Betanzos ou levan a el. Ca-
mifio de Sada o viaxeiro beirea a
xunqueira (hoxe cruzada pola auto-
pista) onde se asenta o pazo de Ma-
rifdn, bicado pola humidade do
Mandeo final. Ampliado en instala-
ciéns e con usos institucionais nos
nosos dias, foi nos tempos do es-
plendor barroco unha suntuosa resi-
dencia de sefiorio vencellada aos
descendentes de Gomez Pérez das
Marifas e logo 4 familia de Oca. Ma-
rifian, velai o topénimo ou xentilicio
a lembrarnos que estamos nesta bis-
barra ou pequeno pais das Marifias.
A pouca distancia érguese a airosa
Ponte do Pedrido a comunicar as du-
as ribeiras, antano Barca de Pasaxe e
hoxe acompafiada pola nova ponte
ou viaducto da autopista. Son as te-
rras de Bergondo, con castros domi-
nadores de horizontes, como o de
Reboredo, Bergondifio ou o outeiro
de Babio. Na mitoloxia e nas lendas
lémbrase o pazo do Rei Brigo e o to-
pénimo Lubre fala de bosque celta.
A igrexa do mosteiro de Bergondo, o
Convento, onde pasou a noite o Pa-
dre Sarmiento, merece unha visita
pola perfeccion da sua triple dbsida
romanica. Por Moruxo, onde viviu e
morreu a poeta ourensd Filomena
Dato, e Ouces, lugar de veraneo e ul-
tima morada do malogrado Xohan
Vicente Viqueira, a onda salgada fai-
se presente e vén bicar as areas de

Gandario. Son xa terras cantadas e
contadas polo bo patrucio Manuel
Lugris Freire que celebramos nas Le-
tras deste ano. Un Lugris que, leva-
do da sta querencia localista, redu-
cia ainda esta bisbarra a As Marifias
de Sada, ali onde o seu berce abalou.
A “bela e ridente vila”, no dicir de
Lugris, trocou o antigo cardcter ma-
rifieiro polo dunha vila moderna e
mais impersoal. Da Sada pintada por
Llorens pouco fica. Desapareceu o
tranvia que a unia 4 Corufia mais
conserva o edificio modernista da
Terraza que vifiera trasladado da ci-
dade herculina para ser lambido po-
la marea nas preamares, hoxe ben
afastadas polo recheo e paseo mari-
timo, como café e restaurante de
moda. Con todo, paga a pena parar a
refrescar neste edificio de madeira,
ferro e cristal e ollar a luz marifa a
través dos seus coloreados vidros ou
gozar das sesions de jazz nas calidas
noites de veran. Un pouco mdis
adiante estd Fontdn, antigo portifio
con carécter, hoxe practicamente in-
tegrado en Sada. Nel estivo un dos
dous castelos que campan no escudo
da vila. O outro na outra punta da
enseada, Corbeiroa, onde estivo ta-
mén a famosa fabrica de lenzos do
flamengo Adrian de Roo.

Pola outra banda da ria, o camifio
lévanos por Souto e San Pantaledn
das Vifias, hortas vizosas, con xun-
queiras na ribeira. Estréitase na Pasa-
xe do Pedrido, cos castros de
Montecelo e Fiobre enfrontados. Es-
tamos xa na foz do Mandeo coa pun-



ta da Xurela, de fecundos bancos de
ameixa e, no pasado, de ostra. Pola
Ponte do Porco, unha da pontes an-
dradinas que lembra a fermosa lenda
de Roxin Roxal, o Lambre vai pregui-
ceiro 4 ria formando un amplo estei-
ro. Vefien logo os areais de Mifio, o
da Ribeira e a Praia Grande, onde (ca-
50 unico) fixeron desembocar a auto-
pista, e contintase cara as terras
eumesas e ferrolans.

Saindo pola estrada de Castela,
continuamos vende vifiedos até che-
gar ao lugar de Queiris, onde unha
serpeante pista descende ao coto de
Chelo, engaiolante entorno fluvial no
Mandeo aos pés da Espenuca, até on-
de sube o reo e o salmén. Pouco des-
pois vén a que ascende até A
Espenuca, mdxico outeiro e antano
obrigado miradoiro marifian hoxe
cegado polos eucaliptos. Vén logo
Coirds, minima capital municipal; un
pouco desviado Lesa, un caso raro de
gotico rural; Ois e as duas parro-
quias: a de Santiago, coas cruces an-
tefixas no cumio que recolleu
Castelao no seu monumental traba-
llo As cruces de pedra na Galiza, e a
de Santa Maria coa lembranza de
Frei Pedro Mazas, santo nunca cano-
nizado ao que os marifians dedican
grandes romarias. Por Ois o terreo
faise mais chan, tomandose un respi-
ro para rubir a famosa Costa do Sal
(lugar a lembrar neste ano da memo-
ria histdrica republicana como esce-
nario de numerosos paseos) onde
remata, ou comeza, a bisbarra das
Marifas. Antes, 4 dereita, unha pista
leva até Fervenzas, onde podemos
ver un dos cruceiros mais antigos de
Galiza. Entre os concellos de Coirés e
Oza, é moi interesante morfoloxica-
mente e tamén polos restos prehis-
téricos, o monte do Gato, que forma
unha falla ou fractura no terreo na
sua caida cara 4s terras marifas.

Se tomamos a direccion de San-
tiago ascendemos 4 Infesta, estacién
do ferrocarril que ficou ao lonxe, no
alto sobre Betanzos. O lugar segue a
ser para os paisanos O Norte, por
mais que fique mais ben orientado ao

Sur, en lembranza da primitiva Com-
paiifa do Norte que explotou a lifia fé-
rrea. En Guiliade, da parroquia de
Piadela, onde fica o que foi pazo do
Arcediano de Nendos, unha das mei-
randes dignidades da igrexa compos-
teld, cruzamos o Mero. A humilde e
medieval ponte Beldofia fica oculta e
soidoso a uns metros. Subindo por
Mabegondo deixamos 4 esquerda os
amplos campos do Centro de Investi-
gacions Agrarias e axifia avistamos as
torres de Quiroga, aquel xeneral que
se ergueu con Riego contra o absolu-
tismo de Fernando VII. En Abegon-
do, a beira mesmo da estrada, temos
o célebre Cruceiro Bonito, de 1787,
un dos mais interesantes do pais con
peto de animas incorporado, con
abundantes figuras e latins, que
aquel alcalde franquista da Corufia,
Molina, pretendeu trasladar sen éxi-
to 4 capital. Un pouco desviada, a to-
rre dos Figueroa lembra a vella lifiaxe
marifd asociada 4 lenda de mouros.
A estrada, vixiada polo Castro Maior
que ordena os vales abegondeses, as-
cende bruscamente por Montouto
abandonando As Marifias.

Deixando Betanzos pola ponte
das Cascas, onde os Garcia Naveira
contribuiron 4 hixiene betanceira co
seu lavadoiro ao pé do Mendo, se co-
llemos a estrada de Curtis, deixamos
a esquerda o pintoresco lugar de
Roibeira, coa sta ponte medieval es-
pallandose no rio e os muifios hoxe
cos rodicios en paro, e a sucesién de
lugarifios 4 beira do rio que ben me-
rece un paseo, ainda que sexa para

beber na famosa fonte de Picacha.
En Porzomillos, ou “O Vinte" en
lembranza da feira que foi, a beira da
fraga do Rei hai un desvio cara a Ci-
nes ou Cis, cunha magnifica igrexa
mosteiral e un timpano co tema da
Adoracién dos Reis Magos. O mos-
teiro foi rector de vidas e facendas
de boa parte das Marifas. Hoxe par-
te das dependencias do convento ou
rectoral estan dedicadas ao turismo
rural. A carén de Cis, a modesta
igrexa de Cuifia alberga unhas moi
interesantes pinturas murais descu-
bertas por 1970. Son estas terras de
Oza dos Rios, que tomou apelido pa-
ra diferenciarse do concello de Oza,
anexionado logo polo da Coruiia.
Oza ten unha fermosa igrexa roma-
nica e o lugar de Paio lembra a fami-
lia Golpe, da que os irmins Xodn e
Salvador foron destacados persoei-
ros do agrarismo e do rexionalismo
galego e poeta o segundo. Na vecifia
parroquia de Salto viviu e morreu o
célebre gaiteiro Rilo, simbolo da en-
xebreza e temibel rival do Ventosela
sendo xa vello e este ainda novo. De
Oza sédese para as terras de acciden-
tado relevo de Cesuras. Aqui e nas
terras altas de Oza, por Bandoxa e
Rodeiro, afastdmonos xa das Mari-
fias para entrar na planicie de Curtis,
que os betanceiros vellos denomina-
ban A Montafia.

Situados de novo en Betanzos e
cruzada a Ponte Vella (4 sua beira re-
flexiona gravemente o busto de An-
tolin Faraldo sobre a frustrada revo-
lucién que rematou coa traxedia de

Carral), ascende, beireando o Man-
deo, a estrada cara a Paderne, conce-
llo que comeza a pouca distancia do
barrio do Mandeo. A primeira parro-
quia é a de Obre, topénimo minimo
que lembra os multiplos rematados
en “~bre” que se dan no arco artabro.
Vefien logo Paderne, Vilamourel un
pouco apartado e Adragonte. A es-
querda queda Ambroa, con lembran-
zas do trobador medieval, e o lugari-
fio de Lambre, beira do rio do mes-
mo nome, con ecos da Lambrica que
algins sitdan aqui; tamén A Vifia,
con feira sonada no pasado. O cami-
fio ascende até San Antdn, un dos
grandes outeiros marifidns, con ca-
pela dedicada a San Cosme e som-
bria drea de lecer. Estamos no con-
cello de Irixoa e un pouco mais
adiante é o lugar do Pazo, capitalida-
de do concello. Dende aqui, unha es-
trada transversal lévanos cara a
Aranga, con célebre romaria pola
Santa Cruz de maio e fonte milagrei-
ra ao pé do rio, e Monte Salgueiro ao
encontro do Mandeo, que sofre na
Castellana o primeiro encaixe. Cabe
desviarse un pouco a Churio, con in-
teresantes restos na igrexa e no
adro. Tamén, en direcciéon oposta,
queda préximo o mosteiro de Mon-
fero, de orixinal fachada axedrezada
a mesturar xisto e granito, que na
sua ruina ainda nos fala das grande-
zas pretéritas. Fican atrds As Mari-
flas e a paisaxe comeza a cambiar,
tornandose madis aspera e espida ca-
ra as terras de Monfero e, moi espe-
cialmente, cara a Serra da Loba =



